
ELKARREKINTZA ETA HARREMANAK

Hurrengo orrialdeetan, ikasleek, irakasleak eta nik geure artean ditugun harremanak azalduko ditut. Aztertzerako orduan sarri bi harreman mota bereizi ditut. Batetik ikasleek jolasean duten harremana edo harreman soziala eta bestetik lanak egiterako orduan duten harremana edo harreman akademikoa.

Ikasleen arteko harremanak
23 ikasleko gela izanik aniztasun handia dagoela ezin uka dezakegu. Ondorioz ikasleek beraien artean harreman desberdinak izango dituztela ondoriozta daiteke. 

Irakasleak, ikasleen arteko harremanean ahalik eta gatazka gutxien eman ahal izateko, bai zentzu akademikoan nahiz sozialean ikasleak beraien ezaugarrien arabera banatu zituen. Guztira lau talde. 
Talde bakoitzean nolabaiteko lider bat jarri zuen. Iniziatiba dute pertsonak alegia. Zailtasun desberdinen aurrean taldea gidatu ahal izateko eta  gainontzeko ikasleen eredu izateko.  Burutu beharko diren ariketa, antzerki edo irratsaioan liderrak taldea eramango bailukee.

Honez gain, bi taldetan guraso erdaldunak dituzten bi haur jarri dira. Taldeko beste ikasleak euskaldun petoak dira eta honen bidez euskara bultzatzea lortuko genuke. 

Azaroan eta abendua jaiotako bi mutilek berriz garapen eta maila antzekoa izanik talde berdinean jartzea otu zitzaion. Bi ikasleak ezaugarri antzekoak dituztenez elkar lagundu zezakeela uste baitzuen eta bai asmatu ere!

Beraien artean duten harreman sozialean sartuko bagina, denetarik dagoela aztertuko genuke. Ikasle batzuek beti agintzen dabiltza eta ondorioz gatazka asko izaten dituzte gainontzeko ikasleekin. Beste ikasle batzuk berriz beraien arteko arazo txikienean ere irakaslearengana jotzen dute kalean amarengana joko baitute seguruenik. Beste ikasle batzuk berriz, gatazkak saihesten saiatzen dira, nolabaiteko jarrera sumisoa dutela esan daiteke beraz.   

Laburbilduz esan dezaket ikasleak beraien artean dituzten harremanak onak direla. Tirabira desberdinak izan ditzakete baina orokorrean onak. Hau lortzeko faktore garrantzitsuenetako bat ikasleak talde desberdinetan banatzea izan delarik. 
Taldekatze honen helburu nagusia, ikasleen arteko elkarrekintza egokia izan eta lortu nahi diren helburu akademikoetarako taldekide egokiak izatea izan da. 

Irakasle eta ikasleen arteko harremana
Edurne irakasleak 40 urte inguru ditu eta ondorioz eskola tradizionaleko ezaugarri asko hartu dituela ezin ukatu dezakegu. Horietan agerikoena zera da, ikasleek andereño deitzea nahi duela, hau da, ez zaio Edurne izenez zuzentzea gustatzen. 
Andereño hitzak gaztelerara itzulita  “señorita” esan nahi du eta hitz hau pertsonen arteko urruntasun bat dagoenean erabiltzen da. Izan ere beste pertsona batengana horrela zuzentzen garenean ezezaguna edo gu baino klase sozial altuagoko baten bat izango balitz bezala tratatuko baikenuke. 

Hau ikusita esan genezake Edurnek bere burua ikasleenaren gainetik jartzea nahi duela, biak maila berdinean jarri beharrean. 

Jarrera hau ikasleek ere ongi igartzen dutela nabaria da, arazoren baten aurrean ikasleek Edurnerengana jotzen baitute, bai aspektu akademikoan eta baita aspektu sozialean ere. Hau da, dudaren bat dutenean Edurneri galdetzen diote gehienetan alboko ikasleari galdetu beharrean eta gatazkaren bat sortzen bada Edurnek hartzen du epaile papera beti, izan ere, ikasle bat edo bestea Edurnerengana joaten da.  

Hala ere aipatu nahi dut Edurne berez oso pertsona lasaia dela eta pazientzia handikoa gainera. Jarrera honekin  lasaitasuna transmititzeko erraztasun  handia du eta horrek ikasleengan asko eragiten duela nabari da. Klasera sartzearekin batera ikasleak lasaitu eta berehala jartzen baitira borobilean. Honen bidez ikasleen hasierako urduritasun edo ezinegona ekidin eta lasaitzea lortuz.

Hala ere ikasleak gelan daudela arauren bat hautsiz gero (hitz egin, pelotarekin behin eta berriz jardun…) irakasleak beregana joateko esan eta bere alboan esertzera behartzen du eta batzutan ikasleari zer egin duen gaizki gogorarazten diolarik. Berekin usten du minutu bat edo gehiagoz eta ondoren berriz bere lekura bidaltzen du. 
Nahiko estrategia efektiboa da gertura begira, izan ere ikasleak lasaitzea lortzen du baina nahiko arriskutsua da ikasle batzuekin gehiegi egiten duela iruditzen baitzait. Hau errutina bihurtuko balitz ikasle batzuengan estrategia gogorragoak erabili beharko ditu arau hauek bete ahal izateko. 
Honez gain, aipatzekoa da zailtasunak dituzten ikasleei erraztasunak dituztenei baino gehiago laguntzen diela. Ikasle guztiek kurtsoan markatutako helburuak lortu ahal izateko.
Hau ikusita, Edurneren helburua ikasle guztiek berdina ikastea da, nahiz eta ikasle bakoitzak bere ahalmen eta garapen desberdinean egon. Hau agian, irakaslearen errua izan beharrean curriculumarekin dagoen arazo bezala ulertu genezake. Izan ere ikasle bakoitzak bere curriculuma eduko beharko luke eta hau horrela ez denez irakasleak ikasleak curriculumaren helburuetara egokitu behar ditu.

Honen lekuko garbiena zer da, ikasleek matematikako liburua berbera dutela eta guztiek bukatu behar dutela. Batzuk denbora gutxi behar dute eta beste batzuk aldiz lan handia egin behar dute hau bukatzeko. Lan gehiegi egitearen ondorioz ikaslea desmotibatzea ere iris daiteke, sarritan nazkatu egiten baitira ariketa errazegia edo zailegia denean.  

· Irakaslearen jarrera haurren artean sortzen diren gatazketan

Esan bezala irakasleak bere burua ikaslearenaren gainetik du. Jarrera honek asko laguntzen dio bere autoritatea ezartzerako orduan, izan ere, ikasleak obeditu behar izaten dute “ andereñoa ” baita. Hau ikusita gatazka guztietan berak egin behar izaten du epaile lana. 

Edurnek oso ondo ezagutzen ditu ikasleak eta ondorioz ongi daki zein ikasle diren gatazka gehienetan egoten direnak ondorioz ia beti errudunak. Hau ikusita Edurnek kurtso hasieran taldeak egin zituenean ikasle gatazkatsuenak banatu egin zituen talde desberdinetan  arazoa ekidin ahal izateko. 

Hala ere nire iritziz egoera honen aurrean beste alternatiba batzuk egiten ere saiatu beharko ginateke. Besteak beste gelako asanbladak non arauak adostuko dituzten ikasle guztiek edo gatazka txokoak gatazkaren bat denean bi haurrak txokora joan eta “irabazi-irabazi” kontzeptua landuko duten, hau da, bi ikasleek irabaziko duten. 

· Irakaslearen jarrera burutu beharreko lanen inguruan

Lehen aipatu bezala Edurnek testu liburu edo beste mota bateko ariketak jartzen dizkienean haurrei, hauek ezin dute lana bukatu aurretik klasetik atera edo jolastera joan. Esan bezala, ariketa asko ez daude ikaslearen mailara egokituta 1. mailara egokituta baizik. 

Hau ikusita ikasle batzuk azkar bukatu eta jolastera joaten dira eta beste batzuk berriz ezintasunaren ondorioz denbora gehiago irauten dute eta desmotibatu egiten dira edo bestela albokoari kopiatzen diote ariketa ahalik eta lehen bukatzeko. Hau ikusita nire iritziz ezinbestekoa da ariketak apurtxo bat gehiago lantzea eta espezifikoagoak egitea ikaslearen mailara egokituz. Nire iritziz, ariketak ikasle bakoitzaren mailara ez egokitzea izango da ikasleek izango duten gatazka nagusia. 
Hala ere goraipatu nahi dut badirela hainbat ariketa taldean egin beharrekoak ondorioz elkarlana bultzatu eta ikasleak beraien artean  ikastea lortzen delarik. Hala ere ariketa hauek aurrera eramateak zailtasun handiak dauzka, talderen batek ulertzen ez badu eta irakasleak momentu horretan beste ikasle batzuekin badago umeak bat batean aztoratzen baitira gela hankaz gora jarriz.  
Ikasleen eta nire arteko harremana

19 urte hauetan umeen heziketan izandako esperientzia oso txikia da, beraz esan dezaket egin ditudan praktikak izan direla nire lehenengo bizipenak.  
Hau ikusita ilusio eta maitasun handiz ekin nion esperientzia berri honi duela hilabete eskas eta irakaskuntzan ezinbestekoa dela iruditzen zait maitasun hau. Hala ere, hasierako egunetan gehiegi itsutu eta maitasun horren ondorioz ikasleengana gehiegi gerturatu nintzela uste dut. 
Gerturatze honen ondorioz, ikasleek nirekiko konfidantza gehiegi hartu zutela iruditzen zait eta ez zidaten hezitzaile bezala hartzen, lagun bezala baizik. Hala ere beraien jarrera denborarekin aldatzea lortu dut. 

Behin eta berriz errepikatu arren, aniztasuna nabaria da gelan eta ikasle guztiak ez dira berdin zuzentzen niregana. Ikasle batzuei gehiago kostatzen zaie hurbiltzea, beste batzuek aldiz nahiago dute nirekin lan egin irakaslearekin baino. Izan ere bera ez bezala denbora gehiago egoten naiz ikasleekin. 

Honen arrazoietako bat zera da, irakasleak ikasleen ahalmenak ongi dakizkiela eta ondorioz beraiei egokitutako erantzuna ematen die eta esplikatzerako orduan ni baino erraztasun handiagoa du. Nik ordea erantzun landuagoak ematen ditudala uste dut eta ikasleekin denbora gehiago egoten naiz ondorioz. Hau ikusita nahiago izaten dute niri galdetu buruari buelta gehiago eman beharrean. 

 Irakaslea eta nire arteko harremana
Duela 6 urte inguru ezagutu nuen Edurne eta ondorioz berarekin dudan harremana ez da zerotik hasi, izan ere, nire anaiaren irakasle izan zen eta noizbehinka joaten nintzen anaiarengana bisitan. 

Lehenago aipatu dudan bezala, Edurnek duela 20 urte inguru bukatu zituen unibertsitateko ikasketak, ondorioz, eskola tradizionaleko aspektuak gelditzen zaizkio baina orokorrean sekulako irakaslea iruditzen zait. Etengabe saiatzen baita hobetzen. Pasa den astean mintegi batzuetan jardun zen eta niri  irakasleok etengabe ikasten jardun behar dugula esaten dit. Ezinbestekoa omen da.   

Ni ere beste irakasle bat izango banintz bezala tratatzen nau,  aholku desberdinak eskatzen baitizkit sarri. Honez gain, egiten dituen lanen berri ematen dit, ikasleengana zuzendu aurretik. 
Nire aldetik ordea kostatu egiten zait ikusten ditudan akatsak aitortzea. Nahiz eta gutxi izan berarekin dudan konfiantza ez baita hain handia. 

